ԱՄՓՈՓԱԹԵՐԹ
Հայաստանի Հանրապետության ֆինանսների նախարարության կողմից կատարված առաջարկությունների վերաբերյալ
	Առաջարկության, առարկության բովանդակությունը
	Եզրակացություն

	«Հարկերի մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծի վերաբերյալ.

1. Նախագծի 1-ին հոդվածով լրացվող` նոր 16.1-րդ հոդվածի 4-րդ մասում առաջարկում ենք սահմանել, որ հարկ վճարողի լուծարման կամ ֆիզիկական անձի` Հայաստանի Հանրապետությունից մեկնելու դեպքերում գույքահարկի և հողի հաշվարկները նույնպես կարող են ներկայացվել մինչև հաշվետու ժամանակաշրջանների ավարտը:

2. Նախագծում առաջարկում ենք լրացնել, որ առանձին հարկատեսակների մասին օրենքներով չնախատեսված դեպքերում նույնպես կարող են օրենքով սահմանված կարգով և դեպքերում ներկայացվել հարկատեսակների ճշտված հաշվարկներ (բացառությամբ հաստատագրված վճարի գծով ներկայացվող հայտարարություն-հաշվարկների):

3. «Հարկերի մասին» Հայաստանի Հանրապետության օրենքի թիվ 1 հավելվածի 4-րդ կետում և «Պարտադիր սոցիալական ապահովության վճարների մասին» Հայաստանի Հանրապետության օրենքի թիվ 1 հավելվածի 4-րդ կետում առաջարկում ենք կատարել համապատասխան լրացումներ` սահմանելով, որ վերահաշվարկման ընթացակարգը կիրառվում է նաև տուգանքների նկատմամբ:

4. «Հարկերի մասին» Հայաստանի Հանրապետության օրենքի թիվ 1 հավելվածի 10.2-րդ ենթակետի «ա)» պարբերությունում առաջարկում ենք հղում կատարել նաև «Հարկերի մասին» Հայաստանի Հանրապետության օրենքի 28.3-րդ հոդվածին` հաշվի առնելով այն, որ նշյալ հոդվածով սահմանված տուգանքը նույնպես տասնօրյա ժամկետում չվճարելու պարագայում կրկնապատկվում է:
	Ընդունվել է:

Ընդունվել է:

Ընդունվել է:

Ընդունվել է:

	«Շահութահարկի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ.

Նախագծի 5-րդ հոդվածով վերախմբագրվող` օրենքի 60-րդ հոդվածում առաջարկում ենք պահպանել գործող օրենքի այն դրույթը, որի համաձայն մինչև օրացուցային տարին ավարտվելը ոչ ռեզիդենտը գործունեության դադարեցման դեպքում տարեկան եկամուտների մասին հաշվարկը պետք է ներկայացնի գործունեության դադարեցման օրվանից սկսած մեկ ամսվա ընթացքում:
	Ընդունվել է:

	«Եկամտահարկի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ.

Նախագծով անհրաժեշտ է համապատասխան փոփոխություններ կատարել նաև օրենքի 29-րդ հոդվածի 3-րդ մասում` սահմանելով, որ ձեռնարկատիրական գործունեությունը նոր սկսող հարկատուն մինչև հաջորդ տարվա հունիսի 15-ը եկամտահարկի կանխավճարներ չկատարելու համար այդ մասին նախօրոք հարկային մարմնին ներկայացնում է վերադաս հարկային մարմնի հաստատած ձևով գրավոր հայտարարություն:

Միաժամանակ, հայտնում ենք, որ համապատասխան փոփոխություններ պետք է կատարվեն նաև «Հաստատագրված վճարների մասին» Հայաստանի Հանրապետության օրենքում` սահմանելով, որ վճարողների կողմից գործունեության դադարեցման (կասեցման) և վերսկսման դեպքերում վճարողները հարկային մարմին են ներկայացնում վերադաս հարկային մարմնի հաստատած ձևով դիմում-հայտարարություններ:
	Ընդունվել է:

Ընդունվել է:

	«Ավելացված արժեքի հարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ.

1. Նախագծի 2-րդ հոդվածի 2-րդ կետով օրենքի 18-րդ հոդվածի երկրորդ մասում լրացվող նոր նախադասություններից երկրորդը, կարծում ենք, ավելորդ է:

2. Նախագծի 4-րդ հոդվածով վերախմբագրվող` օրենքի 20-րդ հոդվածի`

1) 1-ին մասի 4-րդ կետում առաջարկում ենք լրացնել «(Հայաստանի Հանրապետության կառավարության կողմից այդպիսի կարգ սահմանված լինելու դեպքում)» բառերը, իսկ 7-րդ մասն առաջարկում ենք խմբագրել այնպես, որ Հայաստանի Հանրապետության կառավարության կողմից համապատասխան կարգ սահմանված լինելու նախապայմանը միանշանակորեն վերաբերի հարկային հաշվում միայն ավելացված արժեքի հարկ վճարողի հաշվառման համարը նշելուն,

2) 2-րդ մասից առաջարկում ենք հանել «գնորդի պահանջով» բառերը,

3) 5-րդ և 6-րդ մասերն առաջարկում ենք խմբագրել` սահմանելով, որ հարկային հաշիվների թղթային ձևերի տրամադրման, դուրս գրման, պահպանման, ստացված հարկային հաշիվների ձևերի օգտագործման վերաբերյալ հաշվետվության ներկայացման, խոտանված, անվավեր ճանաչված և չօգտագործված հարկային հաշիվների վերադարձման, ինչպես նաև ավելացված արժեքի հարկ վճարողների կողմից հաշվետու ժամանակաշրջանում մատակարարված ապրանքների և մատուցված ծառայությունների գծով դուրս գրված և իրենց կողմից ձեռք բերված ապրանքների ու ստացված ծառայությունների գծով մատակարարների կողմից դուրս գրված հարկային հաշիվների վերաբերյալ հարկային մարմնին տեղեկանք ներկայացնելու կարգերը սահմանվեն որ թե վերադաս հարկային մարմնի, այլ Հայաստանի Հանրապետության կառավարության կողմից,

4) 8-րդ մասն առաջարկում ենք վերախմբագրել` սահմանելով, որ էլեկտրոնային կարգով հարկային հաշիվների դուրս գրման պարագայում հարկային հաշիվ ստացողը նույնպես ազատվում է ստացված հարկային հաշվի վերաբերյալ հարկային մարմնին տեղեկություն ներկայացնելու պարտականությունից: Առաջարկության ներկայացումը հիմնավորվում է հետևյալ նկատառումներով:

Ներկայումս գործող կարգի համաձայն, դուրս գրված և մատակարարներից ստացված հարկային հաշիվների վերաբերյալ հարկային մարմնին տեղեկությունների ներկայացման ընթացակարգի ներդրումը նպատակ ունի մի կողմից վերահսկելու դեռևս խիստ հաշվառման փաստաթղթեր չհանդիսացող հարկային հաշիվների դուրս գրման գործընթացները և մյուս կողմից` ապրանքներ և ծառայություններ ստացողների կողմից ներկայացվող տեղեկությունների միջոցով հսկողություն սահմանելու ապրանքներ մատակարարողների և ծառայություններ մատուցողների կողմից համապատասխան հարկային հաշիվների դուրս գրման գործընթացի նկատմամբ: Օրենսդրական փոփոխությունների իրականացման արդյունքում, սակայն, հարկային հաշիվներն արդեն համարվելու են խիստ հաշվառման փաստաթղթեր, ներդրվելու է էլելկտորային եղանակով հարկային հաշիվների դուրս գրման ընթացակարգ, որի պարագայում հարկային մարմինը դուրս գրվող հարկային հաշիվների վերաբերյալ օպերատիվ կարգով տեղեկատվություն ստանալու հնարավորություն է ունենալու: Այս պարագայում, գտնում ենք, որ առավել նպատակահարմար է էլեկտրոնային եղանակով դուրս գրված հարկային հաշիվ ստացողներին նույնպես ազատել ստացված հարկային հաշիվների վերաբերյալ հարկային մարմնին տեղեկություն ներկայացնելու պարտականությունից:

Միաժամանակ, առաջարկում ենք քննարկել նաև թղթային եղանակով դուրս գրված և մատակարարներից ստացված հարկային հաշիվների վերաբերյալ հարկային մարմնին ներկայացվող տեղեկանքի և հարկային մարմնից ստացված հարկային հաշիվների ձևերի օգտագործման վերաբերյալ հաշվետվության միավորման նպատակահարմարության հարցը:
	Չի ընդունվել: Նույնպիսի դրույթ կա նաև գործող օրենքում:

Ընդունվել է: Կատարվել է համապատասխան խմբագրական փոփոխություն:

Ընդունվել է: Կատարվել է համապատասխան խմբագրական փոփոխություն:

Ընդունվել է: Կատարվել է համապատասխան խմբագրական փոփոխություն:

Ընդունվել է մասնակիորեն: Տեղեկություններ չեն ներկայացվի այն դեպքերում, երբ էլեկտրոնային եղանակով դուրս գրված հարկային հաշվիվ ստացողը ՀՀ կառավարության կողմից սահմանված կարգով կհավաստի, որ ստացել է տվյալ հարկային հաշիվը:

Հարցը կարող է կանոնակարգվել ՀՀ կառավարության համապատասխան որոշմամբ, որի ընդունումը նախատեսված է օրենքով:

	Գրությամբ ներկայացված այլ օրենսդրական նախագծերի վերաբերյալ դիտողություններ և առաջարկություններ չկան:

